
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை அறம்

5. இல்வாழ்க்கை

(குடும்ப வாழ்க்கை)

இல்வாழ்வான் என்பான் இயல்பு உடைய மூவர்க்கும் நல்லாற்றின் நின்ற துணை. 41 மனைவி மக்களோடு வாழ்பவன் உறவினர், நண்பர், எளியவர் ஆகிய மூன்று வகையினருக்கும் உதவியாக இருப்பான். துறந்தார்க்கும், துவ்வாதவர்க்கும், இறந்தார்க்கும், இல்வாழ்வான் என்பான் துணை. 42 துறவிகளுக்கும், பசித்திருப்பவருக்கும், நிலைகெட்ட வருக்கும் குடும்பத்தில் வாழ்பவனே துணையாக இருப்பான். - -

தென்புலத்தார்,தெய்வம் விருந்து, ஒக்கல்,தான்,என்று ஆங்கு ஐம்புலத்து ஆறு ஒம்பல் தலை. 43 மூதாதையர், குலதெய்வம், உறவினர், விருந்தினர் வீட்டில் உள்ளவர் ஆகியோரை ஆதரிப்பது குடும்பத்தில் வாழ்பவன் கடமை.

பழி அஞ்சிப் பாத்து ஊண் உடைத்தாயின், வாழ்க்கை வழி எஞ்சல், எஞ்ஞான்றும், இல். 44 நல்ல வழியில் சம்பாதித்து, முன்சொன்னபடி எல்லோருக்கும் பகிர்ந்து கொடுத்து உண்பவனுடைய சந்ததிக்கு, ஒரு நாளும் குறைவு இல்லை. அன்பும் அறனும் உடைத்து.ஆயின், இல்வாழ்க்கை பண்பும் பயனும் அது. 45 அன்பும், அறமும், உடையதாக குடும்ப வாழ்க்கை இருக்குமானால், அதுவே பண்பும், பயனும் பொருந்தியது ஆகும்.

